
 
    ᐱᕙᓪᓕᐊᔪᑦ ᐅᖃᐅᓯᐅᔪᑦ 
 

ᑎᑎᕋᓕᕆᑦᑎ! ᓄᓇᕗᒻᒥ ᐅᓂᒃᑳᓕᐅᕐᓂᕐᒧᑦ ᓵᓚᖃᖅᓯᒪᔪᑦ 
ᐅᖃᓕᒫᒐᙳᖅᑎᑕᐅᔪᖅ 

 
ᐃᖃᓗᐃᑦ, ᓄᓇᕗᑦ (ᓯᑎᐱᕆ 12, 2008) – ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕ ᓗᐃ ᑕᐹᕐᔪᒃ ᐅᓪᓗᒥ 
ᑐᓴᖅᑎᑦᑎᖅᑲᐅᕗᖅ ᑎᑎᕋᓕᕆᑦᑎ ᐅᖃᓕᒫᒐᙳᖅᑎᑦᑎᓂᖏᓐᓂᒃ, ᐃᖅᑲᐅᒪᔭᖃᖅᖢᑎᒃ ᐅᖃᓕᒫᒐᓕᐊᖑᔪᖅ 
ᓵᓚᖃᖅᓯᒪᔪᓂᒃ ᐅᓂᒃᑳᖅᑐᐊᓂᒃ ᐊᕐᕌᒍᑕᒫ ᓄᓇᕗᒻᒥ ᐅᓂᒃᑳᓕᐅᖅᐸᒃᑐᓂᒃ. ᑐᓴᖅᑎᑦᑎᔾᔪᑕᐅᖅᑲᐅᕗᖅ 
ᐅᖃᓕᒫᒐᕐᒥᒃ ᓴᖅᑭᑎᑕᐅᔪᖃᖅᖢᓂ ᒪᓕᒐᓕᐅᕐᕕᖕᒥ. 
 
ᑖᓐᓇ ᐅᖃᓕᒫᒐᖅ 22-ᓂᒃ ᐅᓂᒃᑳᖅᑐᐊᖃᖅᐳᖅ ᐊᕐᕌᒍᓂ ᑕᓪᓕᒪᓂᒃ ᓄᓇᕗᒻᒥ ᐅᓂᒃᑳᓕᐅᖅᑐᓄᑦ 
ᓵᓚᖃᖅᓯᒪᔪᓂᒃ. ᐅᖃᓕᒫᒐᕐᒦᑦᑐᑦ ᐅᓂᒃᑳᓕᒫᑦ ᐊᔾᔨᒌᙱᑦᑐᓂᒃ ᐅᖃᐅᓯᓕᖕᓄᑦ ᑎᑎᕋᖅᑕᐅᓯᒪᕗᑦ ᐃᓄᒃᑎᑐᑦ 
ᐃᓄᐃᓐᓇᖅᑐᓪᓗ.   
 
“ᖃᐅᔨᒪᔪᖓ ᓄᓇᕗᒻᒥᐅᑦ ᐅᓄᖅᑐᑦ ᑎᑎᕋᒃᑲᒻᒪᕆᐊᓘᖕᒪᑕ ᐅᓂᒃᑳᖅᑐᐊᒃᓴᖃᖅᖢᑎᒡᓗ ᐃᓱᒪᒋᔭᖃᖅᖢᑎᒡᓗ 
ᑎᑎᕋᖅᑕᐅᔭᕆᐊᖃᓪᓚᕆᒃᑐᓂᒃ ᐅᕙᑦᑎᓐᓄᑦ ᑐᓴᖅᑎᑦᑎᔾᔪᑕᐅᓗᑎᒃ,” ᑕᐹᕐᔪᒃ ᐅᖃᖅᑐᖅ. “ᓄᓇᕗᒻᒥᐅᑦ ᐅᓄᖅᑐᑦ 
ᖁᔭᓐᓇᒦᖅᐸᕗᑦ ᑐᓂᓯᖃᑦᑕᖅᓯᒪᔪᑦ ᓴᙱᓂᖃᑦᑎᐊᖅᑐᒧᑦ ᐃᓄᐃᑦ ᐅᖃᐅᓯᖓᓂᒃ ᐱᓕᕆᑎᑦᑎᓂᒃᑯᑦ ᓲᕐᓗ 
ᑎᑎᕋᓕᕆᑦᑎ ᐅᓂᒃᑳᓕᐅᕐᓂᕐᒧᑦ ᓵᓚᖃᖅᑎᑦᑎᓇᓱᒃᑐᓂᒃ.” 
 
ᐱᖓᓱᓂᒃ ᑎᑎᕋᖅᑎᓂᒃ ᓄᓇᕗᒻᒥᙶᖅᑐᓂᒃ ᐅᐸᒍᑎᔪᖃᓛᖅᑐᖅ ᖁᕕᐊᓲᑎᖃᓕᖅᐸᑕ ᐅᖃᓕᒫᒐᖅ 
ᓴᖅᑭᑕᐅᓕᖅᑎᓪᓗᒍ. ᑐᕇᓴ ᑳᑐ ᐅᖅᓱᖅᑑᕐᒥᐅᑦ 2005-ᒥ ᓵᓚᖃᓚᐅᖅᑐᖅ ᐅᓂᒃᑳᓕᐊᖓ ᑕᐃᒎᓯᖃᖅᖢᓂ 
ᐃᒪᓐᓇ: ᐅᓂᑉᑳᖅᑐᐊᑦ ᐊᖅᑐᕌᕐᓈᖅ. ᐋᕐᓰᓐ ᐃᕙᓗ ᐃᒡᓗᓕᖕᒥᐅᑦ 2006-ᒥ ᓵᓚᖃᓚᐅᖅᑐᖅ ᐅᓂᒃᑳᓕᐊᖓ 
ᑕᐃᒎᓯᖃᖅᖢᓂ ᐃᒪᓐᓇ: ᐊᐅᓚᔪᒥᓯᐅᕐᓂᕕᓂᐊᓗᑦᑎᓐᓂᒃ ᐅᓂᒃᑳᖅ. ᔭᓂᕗ ᑲᑦᔪᒃ ᓇᐅᔮᕐᒥᐅᑦ 2006-ᒥ 
ᓯᕗᓪᓕᖅᐹᒥ ᓵᓚᖃᓚᐅᖅᐳᖅ. ᑲᑦᔪᒃ ᒪᒃᑯᓛᖑᓪᓗᓂ ᑎᑎᕋᖅᑎᐅᔪᖅ ᓯᕗᓪᓕᖅᐹᒧᑦ ᓵᓚᖃᕐᓂᕐᒧᑦ 
ᓂᕈᐊᖅᑕᐅᓚᐅᖅᖢᓂ ᐃᓐᓇᕐᓂ 2006-ᒥ ᐅᓂᒃᑳᓕᐊᖓ ᓵᓚᖃᖅᑐᖅ ᐃᒪᓐᓇ ᑕᐃᒎᓯᖃᖅᖢᓂ: ᐅᖃᐅᓯᑐᖃᖓ  
 
“ᑎᑎᕋᓕᕆᑦᑎ ᐃᓚᒋᐊᕈᑕᐅᒃᑲᓐᓂᕆᐊᖃᖅᐳᖅ ᑎᑎᕋᖅᑕᐅᓯᒪᔪᓄᑦ ᑎᑎᖅᑲᙳᖅᑎᑕᐅᓯᒪᔪᓄᓪᓗ ᐃᓄᐃᑦ 
ᐅᖃᐅᓯᖓᑎᒍᑦ,” ᑕᐹᕐᔪᒃ ᐅᖃᖅᑐᖅ. “ᐊᓕᐊᓇᐃᒍᓱᑦᑎᐊᖅᑐᖓ ᐅᓂᒃᑳᖅᑐᐊᖑᓯᒪᔪᑦ 
ᐅᖃᓕᒫᒐᙳᖅᑎᑕᐅᔪᓐᓇᕐᒪᑕ ᓂᕆᐅᒃᐳᖓᓗ ᐅᖃᓕᒫᒐᙳᖅᑎᑦᑎᒃᑲᓐᓂᖃᑦᑕᕐᓂᐊᕐᓂᖏᓐᓂᒃ ᐃᓄᒃᑎᑐᑦ 
ᐃᓄᐃᓐᓇᖅᑐᓪᓗ ᐱᓕᕆᕙᓪᓕᐊᑎᓪᓗᑕ ᐅᖃᓯᑦᑎᓐᓂᒃ ᔭᒐᑎᑦᑎᑦᑕᐃᓕᒪᓂᕐᒧᑦ ᐱᐅᓯᒋᐊᖅᑎᑦᑎᓂᕐᒧᓪᓗ.”  
 
2002-ᒥ, ᐃᓕᖅᑯᓯᓕᕆᔨᒃᑯᑦ ᓴᖅᑭᑎᑦᑎᓚᐅᖅᐳᑦ ᐊᕐᕌᒍᑕᒫ ᐅᓂᒃᑳᓕᐅᖅᑐᓂᒃ ᓵᓚᖃᖅᑎᑦᑎᓇᓱᖕᓂᕐᒧᑦ 
ᐃᓄᒃᑎᑐᑦ ᑎᑎᕋᐅᓯᖅ ᐅᓄᖅᓯᒋᐊᖁᓪᓗᒍ ᐃᓐᓇᕐᓄᑦ ᐅᖃᓕᒫᖅᑕᐅᔪᓐᓇᖅᑐᓂᒃ. ᐊᕐᕌᒍᑕᒫᑦ ᑎᑎᕋᕐᓂᕐᒧᑦ 
ᓵᓚᖃᖅᑎᑦᑎᓇᓱᖃᑦᑕᖅᐳᑦ ᐊᓯᔾᔨᖅᐸᓪᓕᐊᕙᒃᖢᑎᒃ ᑎᑎᕋᐅᓯᐅᔭᕆᐊᓖᑦ ᓵᓚᒃᓴᐅᓯᐊᒃᓴᐃᓪᓗ ᓄᓇᕗᒻᒥᐅᑦ 
ᐃᓚᐅᖃᑕᐅᑦᑎᐊᖁᓪᓗᒋᑦ. ᑮᓇᐅᔭᖅᑖᖅᑎᑕᐅᔪᖃᖃᑦᑕᖅᑐᖅ ᐊᕐᕌᒍᑕᒫᑦ ᐅᓂᒃᑳᓕᐅᑦᑎᐊᓛᖑᔪᓂᒃ. 
 
ᐃᓕᖅᑯᓯᓕᕆᔨᒃᑯᑦ 800 ᐅᖓᑖᓂ ᐱᑎᑕᐅᓯᒪᓕᖅᑐᑦ ᑕᐃᒪᙵᑦ ᐱᒋᐊᖅᑎᑦᑎᓚᐅᖅᑎᓪᓗᒋᑦ.  

